
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<____>> _________________2016 թվական N ___Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 18-Ի N671-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
  1. Հայաստանի Հանրապետության կառավարության 2015 թվականի հունիսի 18-ի <<Պետական գույքն օտարելու և Հայաստանի Հանրապետության կառավարության 2011 թվականի դեկտեմբերի 29-ի N 1900-Ն որոշման մեջ փոփոխություն կատարելու մասին>> N671-Ն որոշման 3-րդ կետի 1)-ին ենթակետում <<մեկ տարվա>> բառերը փոխարինել <<երկու տարվա>> բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 18-Ի N671-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ

   1.

	<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 18-Ի N671-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> 
ՀՀ կառավարության որոշման նախագծի հիմնավորում

	1.
	Անհրաժեշտությունը

	
	Նախագծով նախատեսվում է փոփոխություն կատարել ՀՀ կառավարության 2015 թվականի հունիսի 18-ի N671-Ն որոշման մեջ՝ համաձայն որի ՀՀ քաղաքացի Վազգեն Ալոյանին օտարված ՀՀ Արարատի մարզի Նորամարգ համայնքի, Ազատության փողոց թիվ 1 հասցեում գտնվող շենք-շինությունների և դրանց զբաղեցրած, օգտագործման ու սպասարկման համար անհրաժեշտ հողա​տարածքի վաճառքի գնի վճարման ժամկետները կերկարածգվի մեկ տարով:  

	2.
	 Ընթացիկ իրավիճակը և խնդիրները

	
	ՀՀ կառավարության 2015 թվականի հունիսի 18-ի N671-Ն որոշման համաձայն ՀՀ ազգային անվտանգության ծառայությանն ամրացված ՀՀ Արարատի մարզի Նորամարգ համայնքի, Ազատության փողոց թիվ 1 հասցեում գտնվող 2667.1 քառ. մետր մակերեսով շենք-շինությունները և դրանց զբաղեցրած, օգտագործման ու սպասարկման համար անհրաժեշտ 4.12 հեկտար հողա​տարածքը ուղղակի վաճառքի ձևով օտարվել է քաղաքացի Վազգեն Ալոյանին, և հիմք ընդունելով նշված որոշման 3-րդ կետի պահանջները գնորդի կողմից գույքի արժեքի որոշման համար նախատեսված 606 000 դրամը վճարելուց հետո 30.06.2015 թվականին ՀՀ կառավարությանն առընթեր պետական գույքի կառավարման վարչության և Գնորդի միջև կնքվել է պետական գույքի օտարման և գրավի թիվ 733-Օ պայմանագիրը, որով սահմանվել է, որ գնորդը պարտավորվում է երեք տարվա ընթացքում կատարել 50.0 մլն. դրամի չափով ներդրում՝ հետևյալ համամասնությամբ` 1-ին տարում՝ 10.0 մլն դրամ, 2-րդ տարում՝ 15.0 մլն դրամ,  3-րդ տարում՝ 25.0 մլն դրամ, սակայն գնորդի կողմից ստանձնած երեք տարվա 50.0 մլն դրամ ներդրումային պարտավորություններն իրականացվել են իննը ամսվա ընթացքում և  արդեն 29.03.2016 թվականի դրությամբ Վարչության կողմից ամբողջությամբ համարվել են կատարված:   

Նշված որոշման և դրա հիմքով կնքված պայմանագրի համաձայն գնորդի կողմից 25 394 000 ՀՀ դրամ գույքի վաճառքի գնի (ներառյալ հողի կադաստրային արժեքի) վճարման վերջնաժամկետ էր սահմանվել 30.06.2016 թվականը, սակայն գնորդը 19.08.2016 թվականին ՀՀ վարչապետին ուղղված գրությամբ խնդրել է մեկ տարով երկարաձգել ՀՀ կառավարության կողմից սահմանված գույքի վաճառքի գնի վճարման ժամկետները, հաշվի առնելով, որ իր ֆինանսական միջոցները դեռևս շարունակում է ուղղել ներդրումներին՝ ելնելով օտարված շենք շինությունների կիսաքանդ վիճակից: 

Բարձրացված խնդիրի վերաբերյալ 06.10.2016 թվականին ՀՀ կառավարությանն առընթեր պետական գույքի կառավարման վարչություն է մուտքագրվել ՀՀ  վարչապետի N 02/21.2/14654-16 հանձնարարականը` ընթացքը սահմանված կարգով  ներկայացնելու վերաբերյալ:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծով նախատեսվում է աջակցել գնորդին ստանձնած պարտավորությունների կատարման հարցում: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական և ՏԻՄ բյուջեների մուտքերի ավելացում, ինչպես նաև տարածքի վիճակի բարելավում:

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<<Հայաստանի Հանրապետության կառավարության 2015 թվականի հունիսի 18-ի N671-Ն որոշման մեջ փոփոխություն կատարելու մասին>> Հայաստանի Հանրապետության  կառավարության որոշման նախագծի ընդունման կապակցությամբ  պետական բյուջեում եկամուտների ավելացում չի նախատեսվում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 18-Ի N671-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 

ՀՀ կառավարության  որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

21.10.2016թ.

N   01/11-1/24115-16
	Գույքի գնահատված արժեքը կազմել էր 52,098.0 հազ. դրամ (շենք շինություններ 36,307.6 հազ. դրամ, հսկիչ տրանսֆորմատորային ենթակայան 1,700.0 հազ. դրամ, հողամասի կադաստրային արժեք 14,090.4 հազ. դրամ), սակայն գույքը օտարվել էր ընդամենը 26,000.0 հազ. դրամով` 3 տարվա ընթացքում 50.0 մլն դրամ ներդրում (1-ին տարում` 10 մլն դրամ, 2-րդ տարում` 15 մլն դրամ, 3-րդ տարում 25 մլն դրամ) իրականացնելու պայմանով, ընդ որում գույքի վաճառքի գնի վճարման ժամկետի մասով նույնպես տրամադրվել էր արտոնություն և վճարման ժամկետ նշվել էր մեկ տարվա ընթացքում: Հարկ է նշել նաև, որ Նախագծի հիմնավորումներում նշվում է, որ 50.0 մլն դրամ ներդրումները իրականացվել են 9 ամսվա ընթացքում, սակայն չեն ներկայացվել 50.0 մլն դրամ ներդրումները Որոշմամբ սահմանված ժամանակից շուտ իրականացնելու փոխարեն պետական բյուջեի նկատմամբ ունեցած պարտավորությունները չվճարելու վերաբերյալ համապատասխան հիմնավորումներ:

 Գույքի վաճառքի գծով գումարներից պետական բյուջե վճարվելիք մասը ծրագրավորված է ՀՀ 2016 թվականի պետական բյուջեի մուտքերի կազմում, ուստի գույքի վաճառքի գնի պետական բյուջե վճարման ժամկետի մեկ տարով երկարաձգումը գտնում ենք ոչ նպատակահարմար:
	   Քննարկվել է:
	ՀՀ Արարատի մարզի Նորամարգ համայնքի Ազատության փող. թիվ 1 հասցեում գտնվող շենք շինությունները շահագործման են հանձնված եղել 1977 թվականին՝ հանդիսացել են ՀՀ պաշտպանության նախարարության զորամաս, այնուհետև 1993թ.-ին հանձնվել են ՀՀ ազգային անվտանգության ծառայությանը: Վերջինիս տրված տեղեկատվության համաձայն զորամասը չի շահագործվել սկսած 2011 թվականի ապրիլից:

Գույքը գնահատված արժեքից ցածր գնով օտարելը և գույքի վաճառքի գնի վճարման ժամկետի մասով արտոնություն տրամադրելը պայմանավորված է եղել հետևյալով.

ՀՀ ԱԱԾ-ի տնօրենը բազմիցս դիմել է ՀՀ կառավարությանն առընթեր պետական գույքի կառավարման վարչություն տեղեկացնելով, որ նշված գույքի շահագործումը դարձել է ոչ նպատակահարմար, իսկ դրա պահպանությունը իրականացվում է ծառայության պայմանագրային զինծառայողների կողմից և խնդրել սահմանված կարգով կազմակերպել նշված գույքի օտարումը:
ՀՀ կառավարության 10.10.2012թ. N1287-Ա որոշման համաձայն մրցույթով ներկայացվել է օտարման գնահատված արժեքի 100 տոկոսի չափով, սակայն հայտ չլինելու պատճառով մրցույթը չի կայացել: 2012 թվականից սկսած նշված գույքի օտարման նպատակով կազմակերպվել են մի շարք մրցույթներ, նաև գույքի արժեքի նվազեցմամբ, սակայն մրցույթները չեն կայացել հայտեր չլինելու պատճառով:   
Անշարժ գույքի շուկայի վերլուծության համաձայն նմանատիպ գույքը, շենք շինությունները, տարածքները չունեն գրավչություն և դրանց պահանջարկը շուկայում նվազագույնն է:

Ելնելով վերոգրյալից, ՀՀ կառավարության կողմից բավարարվել է քաղաքացի Վ.Ալոյանի կողմից 15.02.2015 թվականին ստացված առաջարկը, համաձայն որի գույքն օտարվել է վերջինս գնահատված արժեքի 50%-ով՝ միաժամանակ պարտավորվելով կատարել 50,0 մլն  դրամի ներդրում:

Գնորտի կողմից ստանձնած պարտավորությունները որոշմամբ սահմանված ժամկետներից շուտ և լիարժեք կատարված լինելու հանգամանքներից ելնելով, ինչպես նաև ներդրումային ծրագրերի իրականացման խրախուսման քաղաքականությունից ելնելով, առաջարկվում է ընդառաջել գնորդին և հնարավորություն ընձեռնել գույքի վաճառքի գումարը վճարել երկու տարվա ընթացքում:

Հարկ է նշել նաև, որ  01.10.2016 թվականի դրությամբ  պետական գույքի օտարումից ՀՀ պետական բյուջե մուտքերը կազմել են ավելի քան 4.0 մլրդ. ՀՀ դրամ /այդ թվում նաև ոչ ծրագրավորված մուտքեր/


	ՀՀ արդարադատության նախարարություն

04.11.2016թ.

N  02/14/14198-16
	Որոշման նախագծում առանձին կետի տեսքով անհրաժեշտ է սահմանել ուժի մեջ մտնելու ժամկետը, նկատի ունենալով Իրավական ակտերի մասին Հայաստանի Հանրապետության օրենքի 46-րդ հոդվածի պահանջները:
	   Ընդունվել է:
	Նախագիծը լրացվել է նոր՝ 2-րդ կետով:


